
Broj: 95/2026 

Sarajevo, 02.02.2026. god. 

 

Disciplinska komisija Fudbalskog saveza Kantona Sarajevo je na sjednici održanoj dana 

02.02.2026. godine razmatrala prijavu za pokretanje disciplinskog postupka protiv Ibrahima 

Hasanbegovića, podnesenu dana 07.01.2026. godine od strane članova Izvršnog odbora 

Fudbalskog saveza Kantona Sarajevo i prijavu za pokretanje disciplinskog postupka podnesenu 

od strane FK “Hrid” dana 08.01.2026. godine, pa na osnovu člana 103. Disciplinskog pravilnika 

NS/FS BiH donosi: 

 

O D L U K U 

 
Član 1. 

 
IBRAHIM HASANBEGOVIĆ, sportski radnik, član Udruženja fudbalskih sudija i instruktora 
Kantona Sarajevo, proglašava se odgovornim što je: 

 postupio suprotno obavezujućim odlukama Disciplinske komisije Fudbalskog 
saveza Kantona Sarajevo broj 304/25 od 14.04.2025. godine i Apelacione komisije 
FSKS broj 345/25 od 08.05.2025. godine; 

 učestvovao u izbornoj sjednici Skupštine Fudbalskog saveza Kantona Sarajevo kao 
kandidat za Predsjednika FSKS, iako nije ispunjavao Statutom propisane uslove, dao 
netačne i neistinite podatke u kandidaturi i lažno se predstavio kao zakonit kandidat; 

 nakon održanih izbora prihvatio i obavljao funkciju Predsjednika Fudbalskog saveza 
Kantona Sarajevo, odnosno Predsjednika Izvršnog odbora FSKS, bez važećeg 
formalno-pravnog osnova, te se u navedenom periodu prema organima FSKS, 
nadležnim državnim institucijama i javnosti predstavljao kao zakoniti nosilac 
navedene funkcije; 

 predstavljajući se kao predsjednik Izvršnog odbora FSKS, podnosio disciplinske 
prijave protiv ovlaštenih lica i preduzimao druge radnje prema nadležnim organima 
u ime i za račun FSKS; 

 u disciplinskim prijavama i aktu upućenom nadležnom Ministarstvu pravde i uprave 
Kantona Sarajevo, iznosio netačne, neosnovane i klevetničke navode o 
zloupotrebama službenih resursa i službenog pečata FSKS, kao i o navodnom 
nezakonitom postupanju organa FSKS, koji su bili predmet medijskog objavljivanja, 
čime je narušen ugled i integritet FSKS; 

 lažno prijavio policijskim organima „otuđenje“ službenog pečata FSKS; 

 u periodu od 04.06.2025. godine do 05.12.2025. godine višestruko povrijedio odredbe 
Kodeksa o ponašanju članova nogometne/fudbalske organizacije NS/FS BiH i 
Kodeksa o ponašanju članova FSKS, jer se nije ponašao u skladu sa načelima 
sportskog ponašanja zasnovanim na uvažavanju nogometne/fudbalske organizacije, 
suzdržavanju od svih nedopuštenih radnji, afirmaciji i popularizaciji sporta, poštenju 
i časti, niti je vodio računa o svom ugledu i ponašanju u javnom i privatnom životu, 
već je postupao suprotno načelima lojalnosti, integriteta i fair-playa, ugrozio 
integritet i ugled FSKS, iznosio klevetničke i neistinite navode protiv pojedinaca, nije 
se pridržavao Statuta, pravilnika i drugih propisa FSKS, te se nije odgovorno 
ponašao prema svojim dužnostima i obavezama, čime je počinio prekršaj iz člana 3. 
i člana 4. st. 1. tč. 1., 11., 12. i 13. Kodeksa ponašanja članova nogometne/fudbalske 
organizacije NS/FS BiH, te članova 2. i 18. Kodeksa o ponašanju članova Fudbalskog 
saveza Kantona Sarajevo; 

čime je počinio teške i višestruke disciplinske prekršaje iz člana 78., 79., 82. i 84. stava 

3. Disciplinskog pravilnika NS/FS BiH, člana 3. i 4. Kodeksa ponašanja članova 

nogometne/fudbalske organizacije NS/FS BiH, te člana 2. i 18. Kodeksa o ponašanju 

članova Fudbalskog saveza Kantona Sarajevo.  

Zbog navedenog, a imajući u vidu da se radi o ponovljenom prekršaju iz člana 84. stava 

3. i 4. Disciplinskog pravilnika NS/FS BiH, upornost i bezobzirnost u protupravnom 

postupanju i naročito teške posljedice po integritet, zakonitost i ugled fudbalske 

organizacije i Fudbalskog saveza Kantona Sarajevo, Ibrahimu Hasanbegoviću izriče se 

kazna: 

ISKLJUČENJE IZ NOGOMETNE/FUDBALSKE ORGANIZACIJE i NOVČANA KAZNA U 

IZNOSU OD 5.000,00 KM. 

Član 2. 

Ova Odluka stupa na snagu danom donošenja. 
 

                                            O b r a z l o ž e nj e 

Disciplinska komisija Fudbalskog saveza Kantona Sarajevo (u daljem teksu: Komisija) je 

razmatrala prijavu za pokretanje disciplinskog postupka protiv Ibrahima Hasanbegovića, 

podnesenu dana 07.01.2026. godine godine od strane članova Izvršnog odbora Fudbalskog 

saveza Kantona Sarajevo (u daljem tekstu: FSKS), kao i prijavu za pokretanje disciplinskog 

postupka podnesenu od strane FK “Hrid” dana 08.01.2026. godine.  

U obje prijave se navodi da je razlog podnošenja istih činjenica da je Ibrahim Hasanbegović 

učestvovao na izbornoj sjednici Skupštine FSKS, održanoj dana 04.06.2025. godine, kao kandidat 

za Predsjednika FSKS (ujedno i člana Izvršnog odbora FSKS), iako nije ispunjavao Statutom 

utvrđene uslove za status člana organa ili tijela fudbalske organizacije, s obzirom na to da je 

prethodno bio disciplinski kažnjen odlukom Disciplinske komisije FSKS broj 304/25 od 14.04.2025. 

godine, što je potvrđeno i odlukom Apelacione komisije FSKS broj 345/25 od 08.05.2025. godine. 

Uprkos navedenim odlukama, Ibrahim Hasanbegović je svjesno učestvovao u izbornom procesu, 

prihvatio izbor na funkciju Predsjednika FSKS i aktivno se predstavljao kao Predsjednik Saveza, 

iako je znao ili morao znati da za to ne postoji važeći pravni osnov, čime je grubo prekršio osnovna 

načela zakonitosti, lojalnosti i integriteta u okviru fudbalske organizacije. 

U periodu od 04.06.2025. godine do donošenja konačnog rješenja Ministarstva pravde i uprave 

Kantona Sarajevo od 05.12.2025. godine, kojim je odbijen upis promjena u registar udruženja, a 

samim tim i njegovo imenovanje, Ibrahim Hasanbegović je, predstavljajući se kao Predsjednik 

Izvršnog odbora FSKS, iako formalno-pravno to nije bio, uz saglasnost ostalih članova, podnosio 

disciplinske prijave protiv predsjednika i generalnog sekretara FSKS, iako za takvo postupanje nije 

postojao valjan pravni osnov. 

U navedenim disciplinskim prijavama izneseni su teški i neosnovani navodi o navodnoj zloupotrebi 

službenih resursa Saveza i službenog pečata Saveza, kao i o navodnom odbijanju ovjere akata 

koje je tražilo Ministarstva pravde i uprave Kantona Sarajevo, koji su imali očiglednu svrhu 

diskreditacije zakonitih organa i tijela FSKS. Ovi navodi su, kao netačni i neutemeljeni, faktički 

demantovani u samom obrazloženju konačnog rješenja Ministarstva pravde i uprave Kantona 

Sarajevo od 05.12.2025. godine. 

Nadalje, Ibrahim Hasanbegović je prijavio policijskim organima sumnju na navodno „otuđenje“ 

pečata Saveza od strane generalnog sekretara FSKS, iako je znao ili je morao znati da se pečat 

Saveza uvijek nalazio u službenim prostorijama Saveza i bio dostupan ovlaštenim osobama, o 

čemu je bio informisan od strane zaposlenika Saveza. Navedenim postupanjem vršio je kontinuiran 

pritisak na administraciju Saveza u vezi sa ovjerom dokumenata koje je sam sačinjavao i upućivao 

Ministarstvu pravde i uprave Kantona Sarajevo. 

Posebno otežavajuću okolnost, kako se u prijavama navodi, predstavlja činjenica da su, 

neposredno nakon podnošenja navedenih disciplinskih prijava, isti ili slični navodi plasirani u 

sredstvima javnog informisanja, što je dovelo do ozbiljnog narušavanja ugleda organa i tijela 

Saveza i proizvelo elemente institucionalne i medijske difamacije. 

Dana 13.01.2026. godine, u skladu sa članom 113. st. 1. i 7. Disciplinskog pravilnika NS/FS BiH, 

upućen je zahtjev za očitovanje Ibrahimu Hasanbegoviću na okolnosti iz prednje navedenih prijava 

za pokretanje disciplinskog postupka, kojim mu je omogućeno da se izjasni o svim relevantnim 

činjenicama, navodima i dokazima, te da predloži eventualne dokaze u svoju korist.  

U zahtjevu za očitovanje postavljena su jasna i precizna pitanja koja se odnose na njegov status, 

kandidaturu, postupanje u izbornom procesu, preuzimanje i obavljanje funkcije bez formalno-

pravnog osnova, obraćanje nadležnim državnim organima, kao i na iznošenje spornih i 

neutemeljenih navoda prema organima FSKS i javnosti. 

Iako je zahtjev uredno dostavljen, Ibrahim Hasanbegović se u ostavljenom roku, niti naknadno, nije 

očitovao, niti je dostavio bilo kakvo izjašnjenje ili dokaze. Imajući u vidu navedeno, a u vezi sa 

članom 113. stavom 4. Disciplinskog pravilnika NS/FS BiH, smatra se da mu je omogućeno pravo 

na saslušanje i odbranu, te je Komisija postupak provela i okončala na osnovu raspoloživih dokaza, 

s obzirom na to da su relevantne činjenice nesporno utvrđene na osnovu pisane dokumentacije i 

pravosnažnih odluka nadležnih organa. Stoga je postupak zakonito proveden bez njegovog 

izjašnjenja, pri čemu mu je u potpunosti bilo omogućeno ostvarivanje prava na odbranu.  

U toku postupka, Komisija je izvela i ocijenila sljedeće dokaze: Statut FSKS, prijave za pokretanje 

disciplinskog postupka sa pratećom dokumentacijom, Odluku Disciplinske komisije FSKS broj 

304/25 od 14.04.2025. godine, Odluku Apelacione komisije FSKS broj 345/25 od 08.05.2025. 

godine, Zapisnik sa izborne sjednice Skupštine FSKS od dana 04.06.2025. godine, Disciplinsku 

prijavu podnesenu dana 23.10.2025. godine od strane Izvršnog odbora FSKS zastupanog po 

predsjedniku Ibrahimu Hasanbegoviću protiv Hamde Spahića, Disciplinsku prijavu podnesenu 

dana 23.10.2025. godine od strane Izvršnog odbora FSKS zastupanog po predsjedniku Ibrahimu 

Hasanbegoviću protiv Ermina Čolpe, dopis Ibrahima Hasanbegovića upućen Ministarstvu pravde i 

uprave Kantona Sarajevo u ime FSKS (neovjeren), prijavu sumnje na „otuđenje“ pečata Saveza 

od strane generalnog sekretara FSKS, podnesenu Policijskoj upravi Novo Sarajevo, Službenu 

zabilješku sačinjenu dana 23.10.2025. godine, potpisanu od strane zaposlenika Mihriđane 

Begović, Emira Alečkovića i Mire Pandžića, zajedničku izjavu zaposlenika Udruženja “Fudbalski 

savez Kantona Sarajevo” (Stručne služba Saveza), ovjerenu kod notara Bojana Markovića dana 

31.10.2025. godine, Mišljenje Federalnog ministarstva pravde broj 03-45-2724/25 od 15.09.2025. 

godine i Rješenje Ministarstva pravde i uprave Kantona Sarajevo broj 02-03-1-04-8912/25 od 

05.12.2025. godine. 

Uvidom u dokaz – Odluka Disciplinske komisije FSKS broj 304/25 od 14.04.2025. godine, Komisija 

je nesporno utvrdila da je Ibrahimu Hasanbegoviću izrečena jedinstvena kazna zabranje vršenja 

funcije u trajanju od petnaest (15) mjeseci i novčana kazna u iznosu od 1.500,00 KM, zbog povrede 

odredbi Disciplinskog pravilnika NS/FS BiH, članova 2. i 18. Kodeksa o ponašanju članova FSKS, 

te člana 3. i člana 4. stav 1. tačka 1. Kodeksa o ponašanju članova nogometne/fudbalske 

organizacije NS/FS BiH. Prednja Odluka je po žalbi Ibrahima Hasanbegovića potvrđena Odlukom 

Apelacione komisije FSKS broj 345/25 od 08.05.2025. godine, a žalba odbijena kao neosnovana. 

Uvidom u dokaz – Zapisnik sa izborne sjednice Skupštine FSKS od dana 04.06.2025. godine, 

nesporno je utvrđeno da je Ibrahim Hasanbegović učestvovao na izbornoj sjednici Skupštine FSKS 

kao kandidat za funkciju Predsjednika FSKS, te je na istu poziciju na navedenoj sjednici i izabran.  

Uvidom u dokaz - Statut FSKS, Komisija je utvrdila da su članom 16. stavom 1. Statuta FSKS 

predviđeni uslovi koje mora ispunjavati kandidat za neko statutarno tijelo Saveza, odnosno da to 

lice mora biti udružen u Savez ili u neki od njegovih statutarnih članova, biti izabrani ili imenovani 

član udružen u Savez ili u neki od njegovih statutarnih članova, biti aktivan/aktivna u fudbalu, biti 

državljanin Bosne i Hercegovine, i priložiti biografiju (CV) koja sadrži informacije o obrazovanju, 

profesionalnim iskustvima i aktivnostima u nogometnoj/fudbalskoj organizaciji, imati mjesto 

prebivališta u Bosni i Hercegovini, podnijeti dokaz da nema izrečenu disciplinsku sankciju 

izrečenu od disciplinskih organa NS FBiH, NS/FS BiH, FSKS ili nekog svog statutarnog člana, 

da nije pravosnažno kazneno osuđivan i da se ne vodi u registru osuđivanih lica zbog krivičnog 

djela učinjenog s umišljajem, za koje mu je izrečena kazna zatvora na 3 (tri) mjeseca i više i da 

nije pravosnažno kazneno osuđivan i da se ne vodi u registru osuđivanih lica zbog krivičnog djela 

iz oblasti sporta, bez obzira na vrstu kaznene sankcije. 

Budući da je Ibrahimu Hasanbegoviću na dan održavanja izborne Skupštine FSKS, dana 

04.06.2025. godine i dalje bila na snazi kazna zabrane vršenja funkcije u trajanju od petnaest (15) 

mjeseci, izrečena Odlukom Disciplinske komisije FSKS broj 304/25 od 14.04.2025. godine, a 

potvrđena Odlukom Apelacione komisije FSKS broj 345/25 od 08.05.2025. godine, te da se Statut 

FSKS u međuvremenu nije mijenjao, to slijedom navedenog kandidatura Ibrahima Hasanbegovića 

nije mogla biti potpuna u kontekstu odredbe člana 16. stava 1. Statuta FSKS. Odluke Disciplinske 

komisije FSKS broj 304/25 od 14.04.2025. godine i Apelacione komisije FSKS broj 345/25 od 

08.05.2025. godine, su bile važeće, konačne i obavezujuće, te su bile poznate okrivljenom, 

međutim, uprkos tome, okrivljeni je svjesno pristupio izbornom procesu, prihvatio izbor na funkciju 

Predsjednika FSKS. Takvo ponašanje, po svojoj prirodi, predstavlja jedan od najtežih oblika 

disciplinskog prekršaja, jer narušava sami fundament funkcionisanja sportskog sistema 

zasnovanog na hijerarhiji, zakonitosti i poštivanju odluka nadležnih organa. Slijedom navedenog 

Komisija je nesporno utvrdila da je Ibrahim Hasanbegović počinio prekršaj iz člana 79. 

Disciplinskog pravilnika NS/FS BiH neizvršavanjem prednje navedenih pravnosnažnih i 

obavezujućih odluka, podnošenjem svoje kandidature za izbore, uprkos činjenici da nije mogao 

dostaviti dokaz da nema izrečenu disciplinsku sankciju od disciplinskih organa FSKS.   

Nadalje, a uvidom u prednje navedene dokaze, Komisija je nesporno utvrdila da se Ibrahim 

Hasanbegović, a kako bi uopće učestvovao u izbornom procesu, lažno predstavio kao zakonit 

kandidat, a što kako je prednje utvrđeno nije bio, na koji način je obmanuo i doveo u zabludu 



6 
 

organe i lica koja su bila nadležna za provođenje izbornog procesa, kao i delegate koji su glasali 

na sjednici izborne Skupštine FSKS.  

Komisija je ovakvo postupanje ocijenila naročito teškim, budući da je okrivljeni, svjesnim 

ignorisanjem i kršenjem pravosnažnih i obavezujućih odluka, doveo u zabludu članove fudbalske 

organizacije i širu fudbalsku javnost u pogledu pravne snage, legitimnosti i izvršnosti odluka organa 

unutar fudbalske organizacije. Takvim postupanjem nedvosmisleno je poslana poruka da se 

odluke nadležnih organa mogu proizvoljno zanemarivati, relativizirati ili čak otvoreno negirati, čime 

se direktno podriva autoritet institucija i narušava pravna sigurnost unutar sistema. Ovakvo 

djelovanje je naročito neprihvatljivo u okolnostima u kojima FSKS duži vremenski period pokušava 

uspostaviti organizacionu strukturu i provesti izborni proces zasnovan na principima zakonitosti, 

poštenja, časti i dosljedne primjene Statuta FSKS, te kao takvo predstavlja naročito ozbiljan udar 

na kredibilitet izbornog procesa i cjelokupnog sistema upravljanja fudbalom unutar FSKS. 

Uvidom u dokaze – Disciplinska prijava podnesena dana 23.10.2025. godine od strane Izvršnog 

odbora FSKS zastupanog po predsjedniku Ibrahimu Hasanbegoviću protiv Hamde Spahića i 

Disciplinska prijava podnesena dana 23.10.2025. godine od strane Izvršnog odbora FSKS 

zastupanog po predsjedniku Ibrahimu Hasanbegoviću protiv Ermina Čolpe, utvrđeno je da se u 

istima navodi da se Hamdo Spahić lažno predstavljao kao Predsjednik Fudbalskog saveza 

Kantona Sarajevo u komunikaciji sa Ministarstvom pravde FBiH te da je neovlašteno sazivao 

sjednice Izvršnog odbora čime je prekoračio službena ovlaštenja, zloupotrijebio službene resurse, 

prekršio važeće akte Saveza i nadležnih institucija i narušio institucionalni integritet i pravne 

sigurnosti Saveza, kao i da je Ermin Čolpa počinio iste prekršaje, jer je neovlašteno poslao pozive 

i učestvovao u sazivanju za sjednice Izvršnog odbora dana 24.09.2025. i 15.10.2025. godine, 

zloupotrijebio službene resurse Saveza, uključujući službeni pečat, zvanični e-mail i memorandum 

Saveza, omogućio fizički pristup prostorijama Saveza neovlaštenim licima, čime je prekršio internu 

proceduru i sigurnosne protokole, te potencijalno ugrozio podatke i imovinu Saveza, ignorisao 

zahtjeve novoizabranog saziva IO FS KS, uključujući odbijanje da dostavi pozive na sjednice, 

obavijesti o aktima viših saveza i saopćenja za medije, čime je opstruisao rad legitimno izabranog 

tijela, nezakonito omogućio prijem u članstvo udruženju „El Tarik“, bez provjere pravnog statusa i 

bez dostavljanja propisane dokumentacije, postupao sa umišljajem, jer je bio upoznat sa aktom 

Ministarstva pravde i uprave KS te je svjesno ignorisao pravne posljedice svojih radnji, odbio da 

stavi pečat na službeni akt, odluke sa legalno održane Skupštine FSKS, potpisane od strane 

legalno izabranog Predsjednika Skupštine, a tražene od strane Ministarstva pravde i uprave KS 

zbog upisa u Registar udruženja.   

Uvidom u dokaz – Rješenje Ministarstva pravde i uprave Kantona Sarajevo broj 02-03-1-04-

8912/25 od 05.12.2025. godine, Komisija je utvrdila da je odbačen zahtjev Udruženja Fudbalskog 

saveza Kantona Sarajevo za upis promjena u Registru udruženja od 12.06.2025. godine.  

Uvidom u isti dokaz, str. 3/6, Komisija je utvrdila da je, između ostalog, navedeno kako slijedi: 

“Dana 24.10.2025. godine Udruženje Fudbalaski savez Kantona Sarajevo dostavilo je podnesak 

kojim vrši dopunu dokumentacije, potpisan od strane Ermina Čolpe, generalnog sekretara. Istog 

dana je dostavljen i podnesak koji je u ime Saveza potpisao predsjednik Ibrahim Hasanbegović 

kojim se predmetne odluke dostavljaju bez pečata, uz obrazloženje da generalni sekretar nije 

omogućio korištenje pečata. Kako je u međuvremenu ovom Ministarstvu dostavljena dopuna 

dokumentacije ovjerena pečatom Saveza, Ministarstvo nije posebno razmatralo molbu za 

produženje roka, jer ista nije svrishodna, već je kao dopunu dokumentacije prihvatilo onu 

koja je uredno ovjerena pečatom Saveza, a odluke potpisane od strane predsjednika 

Skupštine.“ 

Uvidom u dokaz – Mišljenje Federalnog ministarstva pravde broj 03-45-2724/25 od 15.09.2025. 

godine Komisija je utvrdila da se istim navodi kako slijedi:  

“U vezi Vašeg zahtjeva, broj i datum veze, kojim ste tražili da Vam se dostavi mišljenje u vezi sa 

primjenom općih pravnih principa koji se odnose na zastupanje udruženja u Federaciji Bosne i 

Hercegovine u situaciji kada je odbijen zahtjev za upis promjena u registar udruženja, 

odnosno novog rukovodstva, a mandat prethodnom rukovodstvu je istekao, obavještavamo 

Vas kako slijedi:   

1. U periodu između donošenja rješenja kojim se odbija upis promjena novog 

rukovodstva u registar i izbora novog rukovodstva, lica koja su bila upisana u 

registar prije donošenja predmetnog rješenja, do izbora i upisa novih lica u registar, 

zadržavaju ovlasti za zastupanje i predstavljanje udruženja. 

2. U naprijed navedenom slučaju se primjenjuje princip kontinuiteta upravljanja. 

3. Organi koji su ovlašteni za sazivanje Skupštine u skladu sa važećim statutom 

udruženja, a koji su posljednji upisani u registar zadržavaju ovlaštenja sve do upisa 

promjena u registar.” 

Uvidom u dokaze – Službena zabilješka sačinjena dana 23.10.2025. godine od strane zaposlenika 

Mihriđane Begović, Emira Alečkovića i Mire Pandžića i Zajednička izjava zaposlenika Udruženja 

“Fudbalski savez Kantona Sarajevo” (Stručne služba Saveza), ovjerena kod notara Bojana 

Markovića dana 31.10.2025. godine, Komisija je utvrdila da je dana 23.10.2025. godine u 

službenim prostorijama Fudbalskog saveza Kantona Sarajevo održana sjednica Izvršnog odbora 

koju je zakazao i vodio Ibrahim Hasanbegović. Tokom sjednice, na pitanje Ibrahima 

Hasanbegovića gdje se nalazi pečat FSKS, uz prisustvo svih zaposlenika Saveza koji su bili 

pozvani u salu, Mihriđana Begović je jasno i nedvosmisleno izjavila da je isti dostupan osobama 

ovlaštenim za njegovo zastupanje. Također, zaposlenici FSKS koji čine Stručnu službu saveza su 

izjavili da se službeni pečat FSKS nikada nije otuđio, niti je napuštao službene prostorije Saveza 

gdje se i tada nalazio na svom uobičajenom mjestu te da se pečat Saveza koristi isključivo za 

službene potrebe od strane lica koja su za to ovlaštena u skladu sa važećim propisima, da je pečat 

tokom cijelog perioda rada Saveza bio dostupan u službenim prostorijama i korišten u skladu sa 

internim procedurama bez bilo kakvih nepravilnosti. Prednje navedeno je u cjelosti potvrđeno i 

ranije citiranim dijelom iz obrazloženja Ministarstva pravde i uprave Kantona Sarajevo broj 02-03-

1-04-8912/25 od 05.12.2025. godine. 

Uvidom u dokaz – prijava sumnje na navodno „otuđenje“ pečata Saveza od strane generalnog 

sekretara FSKS, upućena Policijskoj upravi Novo Sarajevo, utvrđeno je da se u istoj navodi da je 

Ibrahim Hasanbegović, predstavljajući se kao predsjednik FSKS, prijavio dana 23.10.2025. godine 

„sumnju na otuđenje pečata od strane Generanog sekretara Čolpa Ermina“, te da je „zapisnik 

potreban za pravdanje neopečačenog dokumenta u MPUKS“, te da je „svu potrebnu 

dokumentaciju predao dežurnom inspektoru“. 

Na osnovu sveobuhvatnog uvida u sve prednje navedene i provedene dokaze, Komisija je utvrdila 

da navodi iz disciplinskih prijava podnesenih protiv Hamde Spahića i Ermina Čolpe te prijave 

policijskim organima sumnje na „otuđenje“ pečata Saveza od strane generalnog sekretara FSKS, 

nisu u skladu sa prezentovanim činjeničnim stanjem, niti su potkrijepljeni relevantnim i 

vjerodostojnim dokazima. 

Iz Mišljenja Federalnog ministarstva pravde broj 03-45-2724/25 od 15.09.2025. godine, jasno 

proizlazi da se u situaciji kada je odbijen zahtjev za upis promjena u registar udruženja, a novo 

rukovodstvo nije upisano, primjenjuje princip kontinuiteta upravljanja, prema kojem lica koja su 

posljednja bila upisana u registar zadržavaju ovlaštenja za zastupanje i predstavljanje udruženja 

sve do izbora i upisa novog rukovodstva.  

U tom smislu, a budući da je iz Rješenja Ministarstva pravde i uprave Kantona Sarajevo broj 02-

03-1-04-8912/25 od 05.12.2025. godine nesporno odbačen upis promjena sa sjednice održane 

dana 04.06.2025. godine, Komisija je utvrdila da je Hamdo Spahić, kao lice posljednje upisano u 

registar u svojstvu predsjednika Fudbalskog saveza Kantona Sarajevo, imao zakonit status i puna 

ovlaštenja za zastupanje i predstavljanje Saveza, uključujući komunikaciju sa Ministarstvom 

pravde i drugim nadležnim organima, te sazivanje i vođenje sjednica u skladu sa važećim 

Statutom. Slijedom navedenog, ne postoji pravni osnov za tvrdnje da se Hamdo Spahić lažno 

predstavljao ili da je prekoračio svoja ovlaštenja, niti da je postupao protivno važećim propisima.  

Nadalje, iz dokaza proizlazi da nije postojala zloupotreba službenih resursa FSKS, niti uskraćivanje 

ili nezakonito korištenje službenog pečata, kako se to navodi u disciplinskim prijavama. Suprotno 

tome, iz službenih zabilješki i izjava zaposlenika FSKS potvrđeno je da je pečat bio dostupan u 

službenim prostorijama FSKS i korišten isključivo od strane ovlaštenih lica, u skladu sa internim 

procedurama, a kako to potvrđuje i obrazloženje Rješenja Ministarstva pravde i uprave Kantona 

Sarajevo broj 02-03-1-04-8912/25 od 05.12.2025. godine. Komisija također konstatuje da su 

navodi o navodnom umišljajnom opstruisanju rada FSKS, neovlaštenom sazivanju sjednica i 

nezakonitom postupanju Ermina Čolpe u potpunosti osporeni izvedenim dokazima, te da isti ne 

korespondiraju sa objektivnim činjeničnim stanjem. 

Komisija posebno izražava zabrinutost, jer je u navedenom kontekstu, a uzimajući u obzir sve 

izvedene dokaze i činjenice, Ibrahim Hasanbegović očigledno podnio lažnu prijavu nadležnim 

policijskim organima, sa namjerom da predstavi da je generalni sekretar FSKS neovlašteno otuđio 

službeni pečat FSKS. Takvo postupanje, s obzirom na svjesno iznošenje netačnih činjenica, može 

imati i obilježja krivičnog djela lažnog prijavljivanja, čime je dodatno naglašena bezobzirnost i 

svjesnost u postupanju, zloupotreba položaja i ovlaštenja koja okrivljeni evidentno nije imao, a sve 

u cilju stvaranja privida nezakonitog rada uistinu ovlaštenih lica i vršenja pritiska na zaposlene i 

javnost. 

Imajući u vidu da su u disciplinskim prijavama i prijavi policijskim organima sumnje na navodno 

„otuđenje“ pečata Saveza od strane generalnog sekretara FSKS iznesene tvrdnje koje su 

činjenično netačne, pravno neutemeljene i u direktnoj suprotnosti sa zvaničnim aktima nadležnih 

ministarstava, Komisija zaključuje da su takvi navodi klevetnički i neistiniti, te da su nanijeli direktnu 

štetu ugledu, časti i profesionalnom integritetu Hamde Spahića i Ermina Čolpe. Nadalje, izneseni 

navodi su doveli u zabludu članove fudbalske organizacije na teritoriji Kantona Sarajevo ali i drugih 

organizacionih jedinica, nadležne organe, kao i širu javnost o nezakonitom postupanju prednje 

imenovanih lica. Naime, kako je nesporno iz izvedenih dokaza, imenovani su postupali upravo u 

skladu sa važećim propisima i utvrđenim ovlaštenjima. Komisija je, slijedom navedenog, jasno 

utvdila da su predmetne disciplinske prijave predstavljale pokušaj lica, koja u tom trenutku nisu 

imala ovlaštenja, a što je naknadno potvrđeno Rješenjem Ministarstva pravde i uprave Kantona 

Sarajevo broj 02-03-1-04-8912/25 od 05.12.2025. godine, da zloupotrebom svoga položaja i 

lažnim predstavljanjem kao zakonitio izabranih nosilaca funkcija u FSKS zloupotrijebe disciplinski 

postupak sa ciljem diskreditacije, kompromitovanja i onemogućavanja rada licima koja su u tom 

trenutku uistinu imala pravni osnov za predstavljanje i zastupanje FSKS.  

Iznošenjem netačnih, neprovjerenih i pravno neutemeljenih navoda, okrivljeni je nastupajući u 

svojstvu Predsjednika FSKS, odnosno predstavljajući se lažno kao lice ovlašteno za zastupanje i 

predstavljanje FSKS, nastojao stvoriti lažan privid nezakonitog postupanja Hamde Spahića i 

Ermina Čolpe, čime se direktno zadire u njihov lični i profesionalni integritet, narušava njihova čast 

i ugled, te pokušava obesmisliti i onemogućiti njihov dalji zakonit rad u okviru FSKS.  

Komisija posebno cijeni da ovakvo postupanje ima obilježja svjesnog dovođenja u zabludu 

disciplinskog organa, te predstavlja zloupotrebu institucionalnih mehanizama u cilju ostvarivanja 

nelegitimnih interesa, a ne zaštite zakonitosti i integriteta fudbalske organizacije, naročito u 

nespornim okolnostima pod kojima se Ibrahim Hasanbegović, nakon nezakonitog izbora na 

poziciju na koju nije ni mogao biti izabran zbog kazne izrečene pravosnažnom odlukom disciplinske 

komisije, lažno predstavljao kao Predsjednik Fudbalskog saveza Kantona Sarajevo. Svojim 

postupanjem imenovani je, u internoj i eksternoj komunikaciji, nastojao vršiti pritisak na nadležne 

organe, članove FSKS ali i zaposlenike FSKS da se ovjere akti koje je sam sačinjavao i potpisivao.  

Međutim, Rješenje Ministarstva pravde i uprave Kantona Sarajevo broj 02-03-1-04-8912/25 od 

05.12.2025. godine, kojim je nesporno odbačen upis promjena sa sjednice održane dana 

04.06.2025. godine jasno ukazuje da su zaposlenici FSKS postupali ispravno, ne izvršavajući 

naloge izdate od neovlaštenog lica u trenutku njihovog izdavanja, te da su njihove radnje bile u 

potpunosti skladu sa važećim zakonskim propisima i internim procedurama FSKS.   

Radnje okrivljenog, počev od nepoštivanja važećih, konačnih i obavezujućih odluka Disciplinske i 

Apelacione komisije FSKS, koje su bile poznate okrivljenom, nedozvoljeno i nestatutarno 

pristupanje izbornom procesu, prihvatanje izbora na funkciju Predsjednika FSKS i kontinuirano 

predstavljanje kao lica ovlaštenog za zastupanje FSKS, lažno prijavljivanje policijskim organima i 

podnošenje disciplinskih prijava protiv lica koja su postupala u skladu sa važećim propisima, a što 

je potvrđeno aktima nadležnih ministarstava, dovođenje u zabludu nadležnih organa, članova i 

drugih lica unutar FSKS ali i izvan FSKS, kao i šire javnosti, u cjelosti su suprotne načelima 

integriteta, lojalnosti i zakonitosti. Takve radnje su ozbiljno narušile ugled FSKS, dovele u pitanje 

zakonitost rada njegovih organa i oslabilo povjerenje javnosti i članica FSKS u institucionalni 

integritet fudbalske organizacije, te su sistemski ignorisana pravila Statuta FSKS, Disciplinskog 

pravilnika NS/FS BiH i Kodeksa ponašanja, te su iznošene klevete i neistine protiv ovlaštenih lica. 

Medijska eksponiranost navoda i postupaka okrivljenog izazvala je štetne posljedice koje 

prevazilaze okvir internog disciplinskog spora, predstavljajući naročito težak oblik povrede 

disciplinskih obaveza, sa jasnim elementima institucionalne i reputacijske štete po FSKS i druga 

lica. Time je nanesena neposredna reputacijska šteta ne samo pojedincima, ovlaštenim licima za 

zastupanje i predstavljanje FSKS već i samom FSKS, čiji ugled i rad počiva na principima 

zakonitosti, jedinstva propisa i obavezujuće snage odluka njegovih organa, jer se u javnosti stvara 

slika o nefunkcionalnosti, nejedinstvu i nepoštivanju pravila unutar domaće fudbalske strukture od 

strane pojedinaca, što ima potencijalno ozbiljne posljedice po status i položaj fudbala u BiH i u 

međunarodnim okvirima.    

Opisanim radnjama Ibrahim Hasanbegović je počinio teške, višestruke i kontinuirane povrede 

odredbi člana 78., 79., 82. i 84. Disciplinskog pravilnika NS/FS BiH, člana 3. i 4. Kodeksa o 

ponašanju članova fudbalske organizacije NS/FS BiH, te člana 2. i 18. Kodeksa o ponašanju 

članova FSKS. Način postupanja okrivljenog pokazuje potpun izostanak svijesti o obavezama 

poštovanja propisa, krajnju upornost u ignorisanju odluka nadležnih organa i kršenje osnovnih 

načela fudbalske organizacije, kao i važećih propisa. Zbog toga Komisija ocjenjuje da se radi o 

jednom od najtežih oblika disciplinskog prekršaja, što predstavlja osnov za izricanje najstrožije 

disciplinske sankcije. Imajući u vidu težinu povreda, njihovo trajanje, ponavljanje uprkos ranijim 

sankcijama, kao i ozbiljne posljedice po integritet, ugled i zakonitost rada FSKS, Komisija je 

većinom glasova odlučila kao u dispozitivu ove odluke, smatrajući da je izricanje najstrožije 

disciplinske sankcije nužno radi zaštite integriteta fudbalske organizacije i prevencije sličnih 

postupanja u budućnosti. 

POUKA O PRAVNOM LIJEKU: Protiv ove Odluke može se uložiti žalba Apelacionoj komisiji 

FSKS, u roku od 8 (osam) dana od dana prijema Odluke putem ove Komisije, uz dokaz o uplaćenoj 

propisanoj taksi.  

 

                                                                                
Predsjedavajuća              
Disciplinske komisije FSKS 
Tea Teskeredžić, dipl.pr. 

Broj: 96/2026 

Sarajevo, 02.02.2026. godine 

 

Disciplinska komisija Fudbalskog saveza Kantona Sarajevo je na sjednici održanoj dana 

02.02.2026. godine razmatrala prijavu za pokretanje disciplinskog postupka protiv Eldina Bakovića, 

podnesenu dana 07.01.2026. godine od strane članova Izvršnog odbora Fudbalskog saveza 

Kantona Sarajevo i prijavu za pokretanje disciplinskog postupka podnesenu od strane FK “Hrid” 

dana 08.01.2026. godine, pa na osnovu člana 103. Disciplinskog pravilnika NS/FS BiH donosi:  

 

O D L U K U 

 
1. ELDINU BAKOVIĆU, sportskom radniku, članu FK “Mošćanica”, izriče se kazna 
ZABRANE VRŠENJA FUNKCIJE U TRAJANJU OD 1 (JEDNE) GODINE, zbog prekršaja iz 
člana 79. stava 1. Disciplinskog pravilnika NS/FS BiH, jer je postupio suprotno obavezujućoj 
odluci Izborne komisije NS/FS BiH broj: 02-4509-2/24 od 02.12.2024. god., koja je potvrđena 
Odlukom Izvršnog odbora FSKS broj: 1007/24 od 06.12.2024. godine. 

2. ELDINU BAKOVIĆU, sportskom radniku, članu FK “Mošćanica”, izriče se kazna 
ZABRANE VRŠENJA FUNKCIJE U TRAJANJU OD 1 (JEDNE) GODINE, zbog prekršaja iz 
člana 78. u vezi sa članovima 34. i 38. Disciplinskog pravilnika NS/FS BiH, jer je kršeći 
odluke iz tačke 1. u procesu podnošenja kandidatura dao netačne i neistinite podatke, lažno 
se predstavio kao zakonit kandidat, te dana 04.06.2025. godine učestvovao u izbornoj 
sjednici Skupštine Fudbalskog saveza Kantona Sarajevo, kao kandidat za Potpredsjednika 
FSKS. 

3. ELDINU BAKOVIĆU, sportskom radniku, članu FK “Mošćanica”, izriče se NOVČANA 
KAZNA u iznosu od 1.000,00 (slovima: jednehiljade) KM, zbog prekršaja iz člana 82. stava 
1. Disciplinskog pravilnika NS/FS BiH, jer je dana 23.10.2025. godine podnio disciplinske 
prijave protiv ovlaštenih lica Fudbalskog saveza Kantona Sarajevo, u kojima su izneseni 
netačni, neosnovani i klevetnički navodi o njihovom protupravnom postupanju. 

4. ELDINU BAKOVIĆU, sportskom radniku, članu FK “Mošćanica”, izriče se kazna 
ZABRANE VRŠENJA FUNKCIJE U TRAJANJU OD 6 (ŠEST) MJESECI i NOVČANA KAZNA u 
iznosu od 1.000,00 (slovima: jednehiljade) KM, zbog prekršaja iz člana 84. stava 3. 
Disciplinskog pravilnika NS/FS BiH, jer je u periodu od 04.06.2025. godine do 05.12.2025. 
godine, višestruko povrijedio odredbe članova 3. i 4. st. 1. tč. 1., 11., 12. i 13.  Kodeksa o 
ponašanju članova nogometne/fudbalske organizacije NS/FS BiH i čanova 2., 7. i 18. 
Kodeksa o ponašanju članova FSKS, postupajući na način koji nije u skladu sa načelima 
sportskog ponašanja zasnovanim na suzdržavanju od svih nedopuštenih radnji, afirmaciji i 
popularizaciji sporta, poštenju i časti, suprotno načelima lojalnosti, integriteta i fair-playa, 
ugrozivši integritet i ugled FSKS i njegovih člalnova te ovlaštenih lica, iznoseći klevetničke 
navode protiv ovlaštenih lica FSKS, ne pridržavajući se statuta, pravilnika i drugih propisa 
FSKS i NS/FS BiH. 

5. ELDINU BAKOVIĆU, sportskom radniku, članu FK “Mošćanica”, za sve počinjene 
prekršaje navedene u tačkama od 1. do 4. ove Odluke, u skladu sa članom 35. Disciplinskog 
pravilnika NS/FS BiH, izriče se: 
 

JEDINSTVENA KAZNA ZABRANE VRŠENJA FUNKCIJE U TRAJANJU OD 2 (DVIJE) 
GODINE i JEDINSTVENA NOVČANA KAZNA U IZNOSU OD 1.500,00 (slovima: 

jednehiljadepetstotina) KM. 

6. Okrivljeni je dužan uplatiti novčanu kaznu na račun FSKS u roku od 15 dana od dana 
pravosnažnosti odluke. 

 

7. Kazna zabrane vršenja funkcije iz tačke 5. ove Odluke počinje teći od dana saopštenja 
imenovanom, shodno članu 123. stavu 6. Disciplinskog pravilnika NS/FS BiH.  
 
8. Ova Odluka stupa na snagu danom donošenja. 
 

                                            O b r a z l o ž e nj e 

 

Disciplinska komisija Fudbalskog saveza Kantona Sarajevo (u daljem teksu: Komisija) je 

razmatrala prijavu za pokretanje disciplinskog postupka protiv Eldina Bakovića, podnesenu dana 

07.01.2026. godine godine od strane članova Izvršnog odbora Fudbalskog saveza Kantona 

Sarajevo (u daljem tekstu: FSKS), kao i prijavu za pokretanje disciplinskog postupka podnesenu 

od strane FK “Hrid” dana 08.01.2026. godine.  

U obje prijave se kao razlog podnošenja navodi da je Eldin Baković učestvovao na izbornoj sjednici 
Skupštine FSKS, održanoj dana 04.06.2025. godine, kao kandidat za potpredsjednika FSKS, iako 
je njegova kandidatura prethodno proglašena nedopuštenom odlukom Izborne komisije NS/FS BiH 
broj 02-4509-2/24 od 02.12.2024. godine, što je potvrđeno i odlukom Izvršnog odbora FSKS broj 
1007/24 od 06.12.2024. godine. Uprkos navedenim odlukama, Eldin Baković je svjesno 
učestvovao u izbornom procesu, prihvatio izbor na funkciju potpredsjednika FSKS i aktivno se 
predstavljao kao član organa upravljanja Saveza, iako je morao znati da za to ne postoji važeći 
pravni osnov, čime je grubo prekršio osnovna načela zakonitosti, lojalnosti i integriteta u okviru 
fudbalske organizacije. 
 
Nadalje, u periodu od 04.06.2025. godine do donošenja konačnog rješenja Ministarstva pravde i 
uprave Kantona Sarajevo od 05.12.2025. godine, kojim je odbijen upis promjena u registar 
udruženja, Eldin Baković je, predstavljajući se kao potpredsjednik FSKS, dao saglasnost za 
podnošenje disciplinskih prijava protiv predsjednika i generalnog sekretara FSKS, iako za takvo 
postupanje nije postojao valjan pravni osnov. U navedenim disciplinskim prijavama izneseni su 
teški i neosnovani navodi o navodnoj zloupotrebi službenih resursa FSKS, službenog pečata FSKS 
i odbijanju ovjere akata traženih od strane Ministarstva pravde i uprave Kantona Sarajevo, koji su 
imali očiglednu svrhu diskreditacije zakonitih organa i tijela FSKS. 
 
Dana 13.01.2026. godine, u skladu sa članom 113. st. 1. i 7. Disciplinskog pravilnika NS/FS BiH 
upućen je zahtjev za očitovanje Eldinu Bakoviću na okolnosti iz prednje navedenih prijava za 
pokretanje disciplinskog postupka, kojim mu je omogućeno da se izjasni o svim relevantnim 
činjenicama, navodima i dokazima, te da predloži eventualne dokaze u svoju korist. U zahtjevu za 
očitovanje postavljena su jasna i precizna pitanja koja se odnose na njegov status, kandidaturu, 
postupanje u izbornom procesu, preuzimanje i obavljanje funkcije bez formalno-pravnog osnova, 
obraćanje disciplinskim organima, kao i na eventualno iznošenje spornih i neutemeljenih navoda. 
 
Iako je zahtjev za očitovanje uredno dostavljen, Eldin Baković se u ostavljenom roku, niti naknadno, 
nije očitovao, niti je dostavio bilo kakvo izjašnjenje ili dokaze. Imajući u vidu navedeno, a u vezi sa 
članom 113. stavom 4. Disciplinskog pravilnika NS/FS BiH, smatra se da mu je omogućeno pravo 
na saslušanje i odbranu, te je Komisija postupak provela i okončala na osnovu raspoloživih dokaza, 
s obzirom na to da su relevantne činjenice nesporno utvrđene na osnovu pisane dokumentacije i 
pravosnažnih odluka nadležnih organa. Stoga je postupak zakonito proveden bez njegovog 
izjašnjenja, pri čemu mu je u potpunosti bilo omogućeno ostvarivanje prava na odbranu. 
 
U toku postupka, Komisija je izvela i ocijenila sljedeće dokaze: važeći Statut FSKS, prijave za 
pokretanje disciplinskog postupka sa priloženom dokumentacijom, Odluku Izborne komisije NS/FS 

BiH broj: 02-4509-2/24 od 02.12.2024. godine, Odluku Izvršnog odbora FSKS broj: 1007/24 od 
06.12.2024. godine, zapisnik sa izborne sjednice Skupštine FSKS od dana 04.06.2025. godine, 
disciplinsku prijavu podnesenu dana 23.10.2025. godine od strane Izvršnog odbora FSKS, 
zastupanog po predsjedniku Ibrahimu Hasanbegoviću, protiv Hamde Spahića, disciplinsku prijavu 
podnesenu dana 23.10.2025. godine od strane Izvršnog odbora FSKS, zastupanog po 
predsjedniku Ibrahimu Hasanbegoviću, protiv Ermina Čolpe, službenu zabilješku sačinjenu dana 
23.10.2025. godine od strane zaposlenika FSKS Mihriđane Begović, Emira Alečkovića i Mire 
Pandžića, zajedničku izjavu zaposlenika Udruženja “Fudbalski savez Kantona Sarajevo” (Stručne 
služba Saveza), ovjerenu kod notara Bojana Markovića dana 31.10.2025. godine, mišljenje 
Federalnog ministarstva pravde broj 03-45-2724/25 od 15.09.2025. godine i Rješenje Ministarstva 
pravde i uprave Kantona Sarajevo broj 02-03-1-04-8912/25 od 05.12.2025. godine. 
 
Uvidom u dokaz – Odluka Izborne komisije NS/FS BiH broj 02-4509-2/24 od 02.12.2024. godine, 
potvrđenu Odlukom Izvršnog odbora FSKS broj 1007/24 od 06.12.2024. godine, Komisija je 
nesporno utvrdila da je članom 1. Odluke, kandidatura Eldina Bakovića odbijena kao nedopuštena 
na osnovu člana 18. stava 2. Statuta FSKS, kojim je propisano da član Izvršnog odbora fudbalskih 
saveza (uključujući predsjednika i potpredsjednika) ne može istovremeno biti i član pravnog tijela, 
delegat Skupštine ili Generalni sekretar i obratno, zbog sukoba interesa.  
 
Uvidom u dokaz – zapisnik sa izborne sjednice Skupštine FSKS, od dana 04.06.2025. godine, 
nesporno je utvrđeno da je Eldin Baković učestvovao na izbornoj sjednici Skupštine FSKS kao 
kandidat za funkciju Potpredsjednika FSKS, te je na istu poziciju na navedenoj sjednici i izabran.  
 
Budući da je Eldin Baković na dan održavanja izborne Skupštine FSKS, dana 04.06.2025. godine 
i dalje bio u svojstvu Generalnog sekretara Nogometnog saveza Federacije BiH, a da se Statut 
FSKS nije mijenjao, to je slijedom navedenog odredba člana 18. stava 2. Statuta FSKS i dalje bila 
na snazi. Odluka Izborne komisije NS/FS BiH broj 02-4509-2/24 od 02.12.2024. godine, potvrđena 
Odlukom Izvršnog odbora FSKS broj: 1007/24 od 06.12.2024. godine, su bile važeće, konačne i 
obavezujuće, te su bile poznate okrivljenom, međutim, uprkos tome, okrivljeni je svjesno pristupio 
izbornom procesu, prihvatio izbor na funkciju potpredsjednika FSKS, čime je direktno doveo u 
pitanje vrhovni autoritet i pravnu snagu odluka najviših tijela fudbalske organizacije Bosne i 
Hercegovine. Takvo ponašanje, po svojoj prirodi, predstavlja jedan od najtežih oblika disciplinskog 
prekršaja, jer narušava sami fundament funkcionisanja sportskog sistema zasnovanog na 
hijerarhiji, zakonitosti i poštivanju odluka nadležnih organa. Slijedom navedenog, Komisija je 
nesporno utvrdila da je Eldin Baković počinio prekršaj iz člana 79. Disciplinskog pravilnika NS/FS 
BiH neizvršavanjem prednje navedenih pravnosnažnih i obavezujućih odluka, podnošenjem svoje 
kandidature za izbore, uprkos činjenici da je ista prethodno proglašena nedopuštenom. 
 
Nadalje, a uvidom u prednje navedene dokaze, Komisija je nesporno utvrdila da se Eldin Baković, 
a kako bi uopće učestvovao u izbornom procesu, lažno predstavio kao zakonit kandidat, a što kako 
je prednje utvrđeno nije bio, na koji način je obmanuo i doveo u zabludu organe i lica koja su bila 
nadležna za provođenje izbornog procesa, kao i delegate koji su glasali na sjednici izborne 
Skupštine FSKS.  
 
Komisija je ovakvo postupanje ocijenila naročito teškim, budući da je okrivljeni, svjesnim 
ignorisanjem i kršenjem obavezujućih odluka Izborne komisije NS/FS BiH, doveo u zabludu 
članove fudbalske organizacije i širu fudbalsku javnost u pogledu pravne snage, legitimnosti i 
izvršnosti odluka centralnih organa fudbalske organizacije. Takvim postupanjem nedvosmisleno je 
poslana poruka da se odluke NS/FS BiH mogu proizvoljno zanemarivati, relativizirati ili čak 
otvoreno negirati, čime se direktno podriva autoritet institucija i narušava pravna sigurnost unutar 
sistema. 
 
Posebna težina ovog postupanja ogleda se u činjenici da se ovakvim malicioznim radnjama služio 
rukovodilac Nogometnog saveza Federacije BiH, lice koje se nalazi na čelu jednog od dva 

entitetska saveza Bosne i Hercegovine, i koje je, u skladu sa važećim propisima, dužno da štiti 
zakonitost, integritet i jedinstvo fudbalske organizacije. Takvo ponašanje ne samo da predstavlja 
grubo kršenje statutarnih obaveza, već ima i dodatni negativan efekat, jer dovodi u zabludu 
podređene strukture, sugerišući da je nepoštivanje odluka viših organa dopušteno ili prihvatljivo. 
Ovakvo djelovanje je naročito neprihvatljivo u okolnostima u kojima FSKS duži vremenski period 
pokušava uspostaviti organizacionu strukturu i provesti izbori proces zasnovan na principima 
zakonitosti, poštenja, časti i dosljedne primjene Statuta FSKS, te kao takvo predstavlja naročito 
ozbiljan udar na kredibilitet izbornog procesa i cjelokupnog sistema upravljanja fudbalom unutar 
FSKS.  
 
Uvidom u dokaze – disciplinska prijava podnesena dana 23.10.2025. godine od strane Izvršnog 
odbora FSKS zastupanog po predsjedniku Ibrahimu Hasanbegoviću protiv Hamde Spahića i 
disciplinska prijava podnesena dana 23.10.2025. godine od strane Izvršnog odbora FSKS 
zastupanog po predsjedniku Ibrahimu Hasanbegoviću protiv Ermina Čolpe utvrđeno je da se u 
istima navodi da se Hamdo Spahić lažno predstavljao kao Predsjednik Fudbalskog saveza 
Kantona Sarajevo u komunikaciji sa Ministarstvom pravde FBiH, te da je neovlašteno sazivao 
sjednice Izvršnog odbora, čime je prekoračio službena ovlaštenja, zloupotrijebio službene resurse, 
prekršio važeće akte Saveza i nadležnih institucija i narušio institucionalni integritet i pravne 
sigurnosti Saveza, kao i da je Ermin Čolpa počinio iste prekršaje jer je neovlašteno poslao pozive 
i učestvovao u sazivanju za sjednice Izvršnog odbora dana 24.09.2025. i 15.10.2025. godine, 
zloupotrijebio službene resurse Saveza, uključujući službeni pečat, zvanični e-mail i memorandum 
Saveza, omogućio fizički pristup prostorijama Saveza neovlaštenim licima, čime je prekršio internu 
proceduru i sigurnosne protokole, te potencijalno ugrozio podatke i imovinu Saveza, ignorisao 
zahtjeve novoizabranog saziva IO FSKS, uključujući odbijanje da dostavi pozive na sjednice, 
obavijesti o aktima viših saveza i saopćenja za medije, čime je opstruisao rad legitimno izabranog 
tijela, nezakonito omogućio prijem u članstvo udruženju „El Tarik“, bez provjere pravnog statusa i 
bez dostavljanja propisane dokumentacije, postupao sa umišljajem, jer je bio upoznat sa aktom 
Ministarstva pravde i uprave KS, te je svjesno ignorisao pravne posljedice svojih radnji, odbio da 
stavi pečat na službeni akt, odluke sa legalno održane Skupštine FSKS, potpisane od strane 
legalno izabranog Predsjednika Skupštine, a tražene od strane Ministarstva pravde i uprave KS 
zbog upisa u Registar udruženja.   
 
Uvidom u dokaz – Rješenje Ministarstva pravde i uprave Kantona Sarajevo broj 02-03-1-04-
8912/25 od 05.12.2025. godine, Komisija je utvrdila da je odbačen zahtjev Udruženja Fudbalskog 
saveza Kantona Sarajevo za upis promjena u Registar udruženja od 12.06.2025. godine.  
 
Uvidom u isti dokaz, str. 3/6, Komisija je utvrdila da je, između ostalog, navedeno kako slijedi: 
“Dana 24.10.2025. godine Udruženje Fudbalaski savez Kantona Sarajevo dostavilo je podnesak 
kojim vrši dopunu dokumentacije, potpisan od strane Ermina Čolpe, generalnog sekretara. Istog 
dana je dostavljen i podnesak koji je u ime Saveza potpisao predsjednik Ibrahim Hasanbegović 
kojim se predmetne odluke dostavljaju bez pečata, uz obrazloženje da generalni sekretar nije 
omogućio korištenje pečata. Kako je u međuvremenu ovom Ministarstvu dostavljena dopuna 
dokumentacije ovjerena pečatom Saveza, Ministarstvo nije posebno razmatralo molbu za 
produženje roka, jer ista nije svrishodna, već je kao dopunu dokumentacije prihvatilo onu 
koja je uredno ovjerena pečatom Saveza, a odluke potpisane od strane predsjednika 
Skupštine“. 
 
Uvidom u dokaz – mišljenje Federalnog ministarstva pravde broj 03-45-2724/25 od 15.09.2025. 
godine Komisija je utvrdila da se istim navodi kako slijedi:  
“U vezi Vašeg zahtjeva, broj i datum veze, kojim ste tražili da Vam se dostavi mišljenje u vezi sa 
primjenom općih pravnih principa koji se odnose na zastupanje udruženja u Federaciji Bosne i 
Hercegovine u situaciji kada je odbijen zahtjev za upis promjena u registar udruženja, 
odnosno novog rukovodstva, a mandat prethodnom rukovodstvu je istekao, obavještavamo 
Vas kako slijedi:   

1. U periodu između donošenja rješenja kojim se odbija upis promjena novog 
rukovodstva u registar i izbora novog rukovodstva, lica koja su bila upisana u 
registar prije donošenja predmetnog rješenja, do izbora i upisa novih lica u registar, 
zadržavaju ovlasti za zastupanje i predstavljanje udruženja. 
2. U naprijed navedenom slučaju se primjenjuje princip kontinuiteta upravljanja. 
3. Organi koji su ovlašteni za sazivanje Skupštine u skladu sa važećim statutom 
udruženja, a koji su posljednji upisani u registar zadržavaju ovlaštenja sve do upisa 
promjena u registar.” 
 

Uvidom u dokaze – službena zabilješka sačinjena dana 23.10.2025. godine od strane zaposlenika 
Mihriđane Begović, Emira Alečkovića i Mire Pandžića i zajednička izjava zaposlenika Udruženja 
“Fudbalski savez Kantona Sarajevo” (Stručne služba Saveza), ovjerena kod notara Bojana 
Markovića dana 31.10.2025. godine, Komisija je utvrdila da je dana 23.10.2025. godine u 
službenim prostorijama Fudbalskog saveza Kantona Sarajevo održana sjednica Izvršnog odbora 
koju je zakazao i vodio Ibrahim Hasanbegović. Tokom sjednice, na pitanje Ibrahima 
Hasanbegovića gdje se nalazi pečat FSKS, uz prisustvo svih zaposlenika Saveza koji su bili 
pozvani u salu, Mihriđana Begović je jasno i nedvosmisleno izjavila da je isti dostupan osobama 
ovlaštenim za njegovo zastupanje. Također, zaposlenici FSKS koji čine Stručnu službu saveza su 
izjavili da se službeni pečat FSKS nikada nije otuđio, niti je napuštao službene prostorije Saveza 
gdje se i tada nalazio na svom uobičajenom mjestu te da se pečat Saveza koristi isključivo za 
službene potrebe od strane lica koja su za to ovlaštena u skladu sa važećim propisima, da je pečat 
tokom cijelog perioda rada Saveza bio dostupan u službenim prostorijama i korišten u skladu sa 
internim procedurama bez bilo kakvih nepravilnosti. Prednje navedeno je u cjelosti potvrđeno i 
ranije citiranim dijelom iz obrazloženja Ministarstva pravde i uprave Kantona Sarajevo broj 02-03-
1-04-8912/25 od 05.12.2025. godine. 
 
Na osnovu sveobuhvatnog uvida u sve provedene dokaze, Komisija je utvrdila da navodi iz 
disciplinskih prijava podnesenih protiv Hamde Spahića i Ermina Čolpe nisu u skladu sa 
prezentovanim činjeničnim stanjem, niti su potkrijepljeni relevantnim i vjerodostojnim dokazima. Iz 
Mišljenja Federalnog ministarstva pravde broj 03-45-2724/25 od 15.09.2025. godine, jasno 
proizlazi da se u situaciji kada je odbijen zahtjev za upis promjena u registar udruženja, a novo 
rukovodstvo nije upisano, primjenjuje princip kontinuiteta upravljanja, prema kojem lica koja su 
posljednja bila upisana u registar zadržavaju ovlaštenja za zastupanje i predstavljanje udruženja 
sve do izbora i upisa novog rukovodstva.  
 
U tom smislu, a budući da je iz Rješenja Ministarstva pravde i uprave Kantona Sarajevo broj 02-
03-1-04-8912/25 od 05.12.2025. godine nesporno odbačen upis promjena sa sjednice održane 
dana 04.06.2025. godine, Komisija je utvrdila da je Hamdo Spahić, kao lice posljednje upisano u 
registar u svojstvu predsjednika Fudbalskog saveza Kantona Sarajevo, imao zakonit status i puna 
ovlaštenja za zastupanje i predstavljanje Saveza, uključujući komunikaciju sa Ministarstvom 
pravde i drugim nadležnim organima, te sazivanje i vođenje sjednica u skladu sa važećim 
Statutom. Slijedom navedenog, ne postoji pravni osnov za tvrdnje da se Hamdo Spahić lažno 
predstavljao ili da je prekoračio svoja ovlaštenja, niti da je postupao protivno važećim propisima. 
Nadalje, iz dokaza proizlazi da nije postojala zloupotreba službenih resursa FSKS, niti uskraćivanje 
ili nezakonito korištenje službenog pečata, kako se to navodi u disciplinskim prijavama. Suprotno 
tome, iz službenih zabilješki i izjava zaposlenika FSKS potvrđeno je da je pečat bio dostupan u 
službenim prostorijama FSKS i korišten isključivo od strane ovlaštenih lica, u skladu sa internim 
procedurama, a kako to potvrđuje i obrazloženje Rješenja Ministarstva pravde i uprave Kantona 
Sarajevo broj 02-03-1-04-8912/25 od 05.12.2025. godine. 
 
Komisija također konstatuje da su navodi o navodnom umišljajnom opstruisanju rada Saveza, 
neovlaštenom sazivanju sjednica i nezakonitom postupanju Ermina Čolpe u potpunosti osporeni 
izvedenim dokazima, te da isti ne korespondiraju sa objektivnim činjeničnim stanjem. 



16 
 

Imajući u vidu da su u disciplinskim prijavama iznesene tvrdnje koje su činjenično netačne, pravno 
neutemeljene i u direktnoj suprotnosti sa zvaničnim aktima nadležnih ministarstava, Komisija 
zaključuje da su takvi navodi klevetnički i neistiniti, te da su nanijeli direktnu štetu ugledu, časti i 
profesionalnom integritetu Hamde Spahića i Ermina Čolpe. Nadalje, izneseni navodi su doveli u 
zabludu članove fudbalske organizacije na teritoriji Kantona Sarajevo ali i drugih organizacionih 
jedinica, nadležne organe, kao i širu javnost o nezakonitom postupanju prednje imenovanih lica. 
Naime, kako je nesporno iz izvedenih dokaza, imenovani su postupali upravo u skladu sa važećim 
propisima i utvrđenim ovlaštenjima. Komisija je, slijedom navedenog, jasno utvdila da su 
predmetne disciplinske prijave predstavljale pokušaj lica, koja u tom trenutku nisu imala ovlaštenja, 
a što je naknadno potvrđeno Rješenjem Ministarstva pravde i uprave Kantona Sarajevo broj 02-
03-1-04-8912/25 od 05.12.2025. godine, da zloupotrebom svoga položaja i lažnim predstavljanjem 
kao zakonitio izabranih nosilaca funkcija u FSKS zloupotrijebe disciplinski postupak sa ciljem 
diskreditacije, kompromitovanja i onemogućavanja rada licima koja su u tom trenutku uistinu imala 
pravni osnov za predstavljanje i zastupanje FSKS. 
 
U konkretnom slučaju izuzetno otežavajuću okolnost predstavlja činjenica da ponašanje Eldina 
Bakovića nije imalo posljedice isključivo na nivou Fudbalskog saveza Kantona Sarajevo, već je 
svojim sadržajem i intenzitetom direktno narušen ugled i autoritet Nogometnog/Fudbalskog saveza 
Bosne i Hercegovine, kao jedine krovne, najviše i nadležne fudbalske institucije na teritoriji cijele 
države Bosne i Hercegovine. Naime, svjesnim ignorisanjem i kršenjem obavezujuće odluke 
Izborne komisije NS/FS BiH, a kako je prednje navedeno, okrivljeni je doveo u pitanje pravnu 
snagu, legitimnost i izvršnost odluka i integritet centralnih organa fudbalske organizacije, čime je 
nedvosmisleno poslao poruku da se odluke neposredno viših nadležnih organa, u konkretnom 
slučaju organa NS/FS BiH mogu proizvoljno zanemarivati, relativizirati ili otvoreno negirati. Takvo 
postupanje ima posebno štetne sistemske posljedice, jer obesmišljava hijerarhijsku strukturu 
fudbalske organizacije, obezvređuje autoritet NS/FS BiH kao krovnog saveza, narušava povjerenje 
nižih saveza, klubova i sportskih radnika u jedinstven pravni poredak fudbala u Bosni i Hercegovini. 
 
Dodatno, podnošenjem činjenično neutemeljenih disciplinskih prijava, uz iznošenje netačnih i 
klevetničkih navoda o navodnom nezakonitom radu ovlaštenih lica FSKS, u javnom prostoru je 
stvoren lažan privid sistemske nezakonitosti i ozbiljne institucionalne disfunkcionalnosti unutar 
cjelokupne fudbalske organizacije kako na nivou Kantona Sarajevo tako i u državi. Takvi navodi 
su, između ostalog, razmatrani i cijenjeni u okviru obrazloženja konačnog rješenja Ministarstva 
pravde i uprave Kantona Sarajevo, kojim je odbijen upis promjena u registar, uključujući i upis 
mandata okrivljenog, što u cijelosti potvrđuje i dodatno utemeljuje ovu Odluku u dijelu koji se odnosi 
na neovlašteno djelovanje okrivljenog i iznošenje netačnih i klevetničkih navoda u disciplinskim 
prijavama. Time je nanesena neposredna reputacijska šteta ne samo pojedincima, ovlaštenim 
licima za zastupanje i predstavljanje FSKS i samom FSKS, već i NS/FS BiH, čiji ugled i rad počiva 
na principima zakonitosti, jedinstva propisa i obavezujuće snage odluka njegovih organa, jer se u 
javnosti stvara slika o nefunkcionalnosti, nejedinstvu i nepoštivanju pravila unutar domaće 
fudbalske strukture od strane pojedinaca, što ima potencijalno ozbiljne posljedice po status i 
položaj bh. fudbala i u međunarodnim okvirima. 
  
Iz navedenih razloga, Komisija zaključuje da su radnje Eldina Bakovića teško narušile autoritet, 
integritet i ugled FSKS, ali i NS/FS BiH kao krovne fudbalske organizacije u Bosni i Hercegovini. 
Takva ponašanja predstavljaju težak prekršaj odredaba 78., 79. 82. i 84. st. 3. Disciplinskog 
pravilnika NS/FS BiH, članova 3. i 4. st. 1. tč. 1., 11., 12. i 13.  Kodeksa o ponašanju članova 
nogometne/fudbalske organizacije NS/FS BiH i čanova 2., 7. i 18. Kodeksa o ponašanju članova 
FSKS, čime je opravdavana kvalifikacija djela kao višestrukih disciplinskih prekršaja i opravdano 
izricanje strožih disciplinskih sankcija, posebno imajući u vidu da je svaki član fudbalske 
organizacije dužan da se suzdrži od radnji koje ugrožavaju integritet saveza, narušavaju njegov 
ugled ili dovode u pitanje povjerenje javnosti u zakonitost rada njegovih organa, što je u ovom 
slučaju očigledno prekršeno. 

Kako je utvrđeno da je počinilac sa više radnji učinio više prekršaja, Disciplinska komisija FSKS je 
prethodno utvrdila kaznu svaki pojedinačni prekršaj, a za kazne iste vrste, izrečene su jedinstvene 
kazne, sve u skladu sa članom 35. Disciplinskog pravilnika NS/FS BiH, a kako je to navedeno u 
tački 5. dispozitiva ove Odluke. 
 
Imajući u vidu težinu prekrašaja, njihovo trajanje, kao i ozbiljne posljedice po integritet, ugled i 
zakonitost rada FSKS ali i NS/FS BiH, disciplinska komisija je većinom glasova odlučila kao u 
dispozitivu ove odluke, smatrajući da je izrečena mjera adekvatna učinjenom prekršaju, te da će 
ista postići svrhu kažnjavanja, kako specijalne tako i generalne prevencije činjenja ovakvog ili 
sličnog prekršaja. 
 
POUKA O PRAVNOM LIJEKU: Protiv ove Odluke može se uložiti žalba Apelacionoj komisiji 
FSKS, u roku od 8 (osam) dana od dana prijema Odluke putem ove Komisije, uz dokaz o uplaćenoj 
propisanoj taksi. Žalba ne odlaže izvršenje kazne  zabrane vršenja funkcije, u skladu sa članom 
123. stavom 6. Disciplinskog pravinlika NS/FS BiH. 
 
 
 

 
Predsjedavajuća              
Disciplinske komisije FSKS 
Tea Teskeredžić, dipl.pr. 

Prezime Ime Kliub Član Datum od 

Dreca, Muhamed (336860) FK SARAJEVO 14/6a 29.11.2025 

Kovačević, Eldan (879678) ŠF Prokick 14/8 05.12.2025 

Begić, Rejjan (879679) ŠF Prokick 14/8 05.12.2025 

Džindo, Arman (879680) ŠF Prokick 14/8 05.12.2025 

Husejnović, Anur (879681) ŠF Prokick 14/8 05.12.2025 

Muratović, Vedad (879682) ŠF Prokick 14/8 05.12.2025 

Kovačević, Vildan (879683) ŠF Prokick 14/8 05.12.2025 

Saračević, Mustafa (879684) ŠF Prokick 14/8 05.12.2025 

Kolar, Davud (879685) ŠF Prokick 14/8 05.12.2025 

Klempić, Daris (879686) ŠF Prokick 14/8 05.12.2025 

Krvavac, Arman (879687) ŠF Prokick 14/8 05.12.2025 

Spahić, Ismail (357539) ŠF Prokick 14/8 05.12.2025 

Spahić, Faris (879688) ŠF Prokick 14/8 05.12.2025 

Ademović, Omar (879689) ŠF Prokick 14/8 25.12.2025 

Grahić, Ahmed (879690) ŠF Prokick 14/8 05.12.2025 

Saračević, Ahmed (879691) ŠF Prokick 14/8 04.12.2025 

Saračević, Mehmed (879692) ŠF Prokick 14/8 05.12.2025 

Muratović, Amela (879693) ŠF Prokick 14/8 05.12.2025 

Omanović, Hajro (319619) 
FUTSAL 
ŽELJEZNIČAR 

14/8 12.12.2025 

Memišević, Deni (340509) FK ŽELJEZNIČAR 14/6a 01.01.2026 

Jelić, Bilal (124398) 
FUTSAL 
ŽELJEZNIČAR 

14/6a 16.01.2026 

Garcia, Santiago (879720) FK ŽELJEZNIČAR 14/6a 23.01.2026 

Simoni Paixao, Leonardo (871799) FK ŽELJEZNIČAR 14/6b 11.01.2026 

Mundo Da Rocha, Gelson Carlos (879722) FK SARAJEVO 14/6b 23.01.2026 

Telalović, Rijad (344950) FK SARAJEVO 14/6a 23.01.2026 

Husić, Emrah (844280) 
FUTSAL 
ŽELJEZNIČAR 

14/8 30.01.2026 

Špago, Ibro (354476) 
FUTSAL 
ŽELJEZNIČAR 

14/8 30.01.2026 

Špago, Rijad (354475) 
FUTSAL 
ŽELJEZNIČAR 

14/8 30.01.2026 

Pejović, Ljubomir (874514) FK SARAJEVO 14/6b 28.01.2026 

Turkeš, Aldin (349546) FK SARAJEVO 14/6b 21.01.2026 

Kasumović, Velid (338600) 
FUTSAL 
ŽELJEZNIČAR 

14/6a 30.01.2026 

Svjetlica, Armina (879742) 
SFK 2000 
SARAJEVO 

14/8 06.02.2026 

Šegalo, Amar (870372) Vratnik 14/6a 06.02.2026 

Prokop, Dominik (879743) FK ŽELJEZNIČAR 14/6b 06.02.2026 

Bajrić, Jahja (319019) FK FAMOS 14/6a 06.02.2026 

Hujber, Luka (879750) FK SARAJEVO 14/6b 06.02.2026 

Kolak, Ajdin (857295) 
FUTSAL 
ŽELJEZNIČAR 

14/8 06.02.2026 

Macić, Anes (846958) 
FUTSAL 
ŽELJEZNIČAR 

14/8 06.02.2026 

Nastić, Bojan (350493) FK ŽELJEZNIČAR 14/6b 06.02.2026 

Cvrk, Ismail (877242) FK ŽELJEZNIČAR 14/6a 06.02.2026 

Karahasan, Vedad (852455) FK ŽELJEZNIČAR 14/6a 06.02.2026 

Nezović, Tarik (868065) FK ŽELJEZNIČAR 14/6b 06.02.2026 

Ćatibović, Anur (401515) FK ŽELJEZNIČAR 14/6a 06.02.2026 

Morić, Zejd (837627) FK ŽELJEZNIČAR 14/6a 06.02.2026 

Šepić, Ahmed (852163) FK ŽELJEZNIČAR 14/6a 06.02.2026 

Žunić, Eldar (341463) FK ŽELJEZNIČAR 14/6a 06.02.2026 

Ramić, Hamza (840030) FK ŽELJEZNIČAR 14/6a 06.02.2026 

Baščaušević, Dani Kan (371414) FK ŽELJEZNIČAR 14/6a 06.02.2026 

Pločo, Davud (361293) FK ŽELJEZNIČAR 14/6a 06.02.2026 

Gorušanović, Muhamed (869343) FK ŽELJEZNIČAR 14/6a 06.02.2026 

Čaušević, Enis (859754) FK ŽELJEZNIČAR 14/6a 06.02.2026 

Glušac, Bilal (840608) FK ŽELJEZNIČAR 14/6a 06.02.2026 

Jakupi, Aiman (844834) FK ŽELJEZNIČAR 14/6a 06.02.2026 

Eminović, Harun (869344) FK ŽELJEZNIČAR 14/6a 06.02.2026 

Zele, Rijad (869345) FK ŽELJEZNIČAR 14/6a 06.02.2026 

Srna, Omar (864726) FK ŽELJEZNIČAR 14/6a 06.02.2026 

Dujso, Haris (870650) FK ŽELJEZNIČAR 14/6a 06.02.2026 

Smajić, Mujo (140115) FK FAMOS 14/6a 06.02.2026 

Stanić, Srđan (113389) Omladinac 14/6a 06.02.2026 

Musić, Hamza (303033) Omladinac 14/6a 06.02.2026 

Adilović, Arman (324817) Omladinac 14/6a 06.02.2026 

Pobrić, Armin (307537) Omladinac 20/1 06.02.2026 

Sivac, Adnan (304070) Omladinac 14/8 06.02.2026 

Menalo, Luka (129777) FK SARAJEVO 14/6b 06.02.2026 

 

 

Registracioni sudija 

Begović Mihriđana s.r 


